
Efni: Umsögn um frv. til laga um málefhi innflytjenda.

Jafnréttisstofu hefur borist til umsagnar frumvarp til laga um álefni innflytjenda. Þetta mál 
var tii umræðu á síðasta þingi og sendi Jafnréttisstofa þá itarlega umsögn. Þar sem 
frumvarpið hefur ekki tekið efnisiegum breytingum er ekki ástæða til annars en að ítreka þær 
athugasemdir sem þá voru gerðar.

Almennar athugasemdir:
Jafnréttisstofa tekur undir nauðsyn þess að festa stjómsýslu í málefnum innflytjenda í sessi 
með einhverjum hætti. Jafnréttisstofa gerir samt sem áður nokkrar athugasemdir við 
frumvarpið og telur að það geti verið þörf á þvi að skoða efni þess enn frekar áður en lög 
verða sett um málefni innflytjenda. Meðal þess sem Jafhréttisstofa telur að þurfi að skoða 
betur er hvort nauðsynlegt sé að setja á fót sérstaka ríkisstofnun varðandi þennan afmarkaða 
málaflokk, en ljóst er af frumvarpinu að um mjög litla stjómsýslueiningu er að ræða. í 
frumvarpinu kemur einnig fram að unnið sé að því að innleiða tvær tilskipanir sem tengjast 
efni frumvarpsins. Það eru tilskipanimar nr. 2000/43/EB um framkvæmd meginreglunnar um 
jafna meðferð manna á tiliits til kynþáttar eða þjóðemis og tilskipunina nr. 2000/78/EB um 
almennar reglur um jafna meðferð á vinnumarkaði og í atvinnulífi. Jafnréttisstofu er kunnugt 
um að vinna sé hafm við frumvarp um Ínnleiðingu þessara tveggja tilskipana. Það er þvi 
spuming hvort ekki væri heppilegra að fjalla um það frumvarp sem hér er til umsagnar og 
væntanlegt frumvarp um innleiðingu tilskipananna heildstætt, þó að fyrmefndar tilskipanir 
nái til mun fleiri hópa en innflytjenda. T væntanlegu frumvarpi um tilskipanimar tvær (sem 
reyndar eru aðeins í drögum) em greinar sem em samhljóða greinum í frv. um málefni 
innflytjenda, svo sem um framkvæmdaáætlun og skýrslu til Alþingis. Er ekki verið að kalla 
eftir óþarflega mikilli áætlana- og skýrslugerð sem hægt væri að samræma ef þessi mál væru 
unnin saman.

I fylgiskjali I með frumvarpinu, sem er umsögn fjárlagaskrifstofu Ijármálaráðuneytisins, er 
bent á að með frumvarpinu sé lagt til að lögbinda ríkisstofnun sem er mjög litil, árleg 
stöðugildi séu núna 3,25. Síðan segir í umsögninni orðrétt: „Verður ekki séð að slíkt 
fyrirkomuiag sé i samræmi við stefnu núverandi rikisstjómar um að sameina og stækka

ríkisstofnanir og endurskoða verkaskiptingu til að ná fram hagræðingu.“ Bent er á að jafhvel 
hafi komið fram sjónarmið um að tilefni gæti verið til að setja reglur um lágmarksstærð 
ríkisstofnana til þess að þær geti sinnt stjómsýsluhlutverki sínu. Jafnréttisstofa telur að 
nauðsynlegt sé að horfa til þeirra þátta sem bent er á í umsögn Ijárlagaskrifstofu, enda Ijóst 
að ýmis viðbótarverkefni munu verða til hjá núverandi Fjölmenningarsetri verði það gert að 
ríkisstofnun, og spuming hvort svo lítil eining muni hafa bolmagn til að standa undir því. 
Jafnréttisstofa hefur reynslu af því að vera lítil stofnun staðsett utan höfuðborgarsvæðisins, 
undirmönnuð en með ærin verkefni. Huga þarf vel að því hvort heppilegra gæti t.d. verið að 
Fjölmenningarsetrið yrði sérstök deild, en myndi tilheyra ríkisstofnun sem fyrir er, t.d. 
Jafnréttisstofu, enda má segja að málaflokkamir sem nú heyra undir Jafnréttisstofu annars 
vegar og Fjölmenningarsetur hinsvegar, tengist. Það er einnig ákveðinn samhljómur í því 
frumvarpi sem hér er til umsagnar og núgildandi laga um jafna stöðu og jafnan rétt kvenna og 
karlanr. 10/2008.

Jafnréttisstofa bendir á að ekki er fjallað um jafnrétti kynjanna í frumvarpinu. Nauðsynlegt er 
að tryggja að sjónarmið um kynjajafnrétti séu og verði tryggð innan hinnar nýju stofnunar, 
verði hún að veruleika. Það er ljóst að iðulega eiga sömu sjónarmið ekki við um konur og 
karla i hópi innflytjenda. Munur getur t.d. verið á brýnustu þörfhm kynjanna varðandi 
þjónustu, t.d. heilbrigðisþjónustu og félagsþjónustu og hafa verður i huga hve staða kvenna 
og karla er víða gjörólík þvi sem hér tíðkast, t.d. hvað varðar val á maka (þvingaðar 
giftingar), menntun bama o.fl. Þjóðir Skandinavíu hafa mikla reynslu af slíkum málum sem 
vert væri að horfa til.

Jafnframt þarf að tryggja að skipað verði í innflytjendaráð í samræmi við 15. gr. jafnréttislaga 
um nefndir, ráð og stjómir á vegum hins opinbera og einnig að kynjasjónarmið verði tryggð 
við úthlutun úr þróunarsjóði innflytjendamála hverju sinni.

Jafnréttisstofa tekur einnig undir það sem fram kemur í greinargerðinni með frumvarpinu að 
mikilvægt sé að kynjasjónarmið séu höfð í huga þegar verkefni i þált. um framkvæmdaáætíun 
(eða aðgerðaáætlun) eru ákveðin, þannig að tryggt verði að innflytjendur af báðum kynjum 
verði virkir þátttakendur i samfélaginu.

Athugasemdir um einstakar greinar:

4.gr. innflytjendaráð. Jafnréttisstofa minnir á að skipa á í allar nefndir, ráð og stjómir á 
vegum hins opinbera skv. 15. gr. jafnréttislaga nr. 10/2008. Jafnréttisstofa telur að 
nauðsynlegt sé að tryggja að a.m.k. einn í innflytjendaráði hafði sérþekkingu á málefnum 
kynjanna.

6. gr. þróunarsjóður innflytjendamála. Tryggt þarf að vera að litið sé til kynjasjónarmiða 
við úthlutun úr sjóðnum hveiju sinni. Það er ekki hægt að fullyrða að sömu sjónarmið eigi 
við um konur og karla í hópi innflytjenda þegar horft er til hlutverks sjóðsins um að auðvelda 
innflytjendum aðlögun að íslensku samfélagi, enda eru dæmi um að konur og karlar hafi 
komið til landsins á ólíkum forsendum.

7. gr. þingsályktun um framkvæmdaáætiun í málefnum innflytjenda. Er nauðsynlegt að 
kveða á um að leggja skuli fram þingsályktun um þessi málefni? Reynslan sýnir að það tekur 
tima og getur verið flókið að koma saman þált. um framkvæmdaáætlun af því tagi sem hér er 
lagt til að verði gert. Það gæti verið skilvirkara að ráðherra sem málaflokkurinn heyrir undir 
geri aðgerðaáætlun i málefnum innflytjenda, sbr. fyrstu aðgerðaáætlun gegn kynbundnu 
ofbeldi sem samþykkt var af ríkisstjóm.

8. gr. mat á stöðu og þróun í málefnum innflytjenda. Jafnréttisstofa er sammála því að 
kveðið skuli á um það í lögum að staða og þróun í þessum málaflokki sé metin reglulega. 
Jafhréttisstofa bendir i þessu samhengi á 16. gr. jafnréttislaga, um kyngreiningu á 
tölfræðigögnum, og 17. grein, um kynjasamþættingu, en halda þarf til haga upplýsingum um 
málefni innflytjenda í samræmi og samhengt við báðar þessar greinar jafnréttislaga.

Sé óskað frekari upplýsinga veitir undirrituð þær fuslega.

Virðingarfyllst,

Kristin Astgeirsdóttir^ 
framkvæmdastýra

